
					此页尚未校对




　〈縛燧及逵曳出惠民門外祈之時烈日中忽陰險慘淡城中男女無不流濠執鎮守太監王宏及廵按御史田〉

　〈金幷公差户部主事馬思聰金高及三司等官並枷鎖于獄令參政李敎僉事潘鵬持檄𧧶降諸郡縣以李士〉

　〈實劉養正爲軍師左右丞相參政王綸爲提督軍務大元帥兵部尙書是月十六日遣武首閒念四吳十三等〉

　〈奪船順流攻南康知府陳霖等道走城破進攻九江府城亦破知府江穎等及衛縣官諸屬縣皆陷巳而馬思〉

　〈聰與參議黃安俱㥽悒不食而死　嘉靖初贈孫燧禮部尙書謚忠烈許逵右副都御史謚忠節立祠省城祀〉

　〈之賜額日旌忠馬思聰黃宏亦贈宦〉

七月宸濠自率兵攻安慶府不克

　〈宸濠自舉事卽據庫募兵修戰具奪糧船期順流下南京遠近震駭閔念四等旣被南康九江住湖口旬餘侯〉

　〈宸濠不出衆心稍餅遠近因我爲𥳑至是七月朔濠始出兵議僣大號改年順德李士實劉養正勸至南京正〉

　〈位然後改元布詔十實遂與養正造僞檄指斥朝廷留其腹心宜春王拱椽內官高銳等守城自以妃媵世子〉

　〈登舟盡奪官民船載賊衆數萬舟楫蔽江而下聲言直取南京經安慶守備都指揮楊銳與知府張文錦安慶〉

　〈衛指揮崔文集衆誓死固守令軍士鼓譟登城大罵之宸濠怒遂駐師督衆運土填塹內薄攻城城上矢石如〉

　〈雨下賊衆多死傷數日不能克宸濠乃令僉事潘鵬遣其家人持書入城諭銳手斬之支解其尸投城下以殉〉

　〈衆賊遂衰〉

　〈按宸濠之敗天促之也使濠乘初起之銳順流之勢南康九江之破竹人心震動遠近無備兵不留行直擣建〉

　〈業天下事未可知乃遲留自誤復頓兵埾城之下自喪其銳以促其亡夫豈人謀不臧實天奪其鑒褫其魄以〉

　〈爲不義之戒也〉

逮錢寧臧賢俱下獄籍其家以交通宸濠也

　〈按守溪長語記籍没朱寧家財金七十扛共十萬五千兩銀二千四百九十扛共四百九十八萬兩碎金銀幷〉

　〈首歸五百二十箱珍珠二櫃金銀臺盞四百二十副蘇本七十扛胡椒三干五百石段疋三千六百扛餘物不〉

--

　〈可勝計嗚呼胡椒八百斛世以爲多也而盛傳之今觀劉瑾朱寧二逆家賊籍視元載何如也聞昔王振曹吉〉

　〈祥之籍尤多國家府庫安得不空百姓脂膏安得不竭也哉〉

提督南贑軍務都御史王守仁起兵討宸濠遂入南昌宸

濠解安慶府圍還救至鄱陽湖守仁督兵與戰賊衆大敗

宸濠就擒江西平

　〈先是朝廷以福建軍亂命守仁往撫取道吉安趣南昌將至豐城而宸濠巳反密遣內官喻才率邀之豐城知〉

　〈縣顧秘奔報守仁乃棄所乘坐船以小舟奔還吉安遂與知府伍文定倡義檄徵諸郡兵共討之吉安府兵先〉

　〈集袁州府知府徐連臨江府知府戴德儒贑州府知府邢珣各率兵至守仁遂督四哨兵進攻南昌瑞州奉新〉

　〈兵亦會賊黨守城者聞兵至俱先逃潰是月二十日五鼓兵薄城下城門或開或閉遂衝之寧府宮中眷屬皆〉

　〈自焚各哨兵入城犬縱殺掠爭取金帛贑州端州兵尤甚守仁執十餘人斬之乃稍定時宸濠圍攻安慶十有〉

　〈八日城中守愈固賊兵疲氣沮聞守仁兵下南昌宸濠大恐議還救根本遂解安慶圍兼程還守仁趣各哨兵〉

　〈迎擊之遇于王家渡伍文定哨先進邢珣從之贑兵奮斬賊首吳十三賊衆敗走宸濠懼退保樵舍盡出金寶〉

　〈犒士死戰守仁令以小舟載柴乘風縱火焚之賊遂奔潰宸濠爲兵士所執婁妃及宫人皆赴水死世子諸子〉

　〈及李士實劉養正等皆被擒賊衆殺溺死者萬餘人時七月二十六日也初宸濠將反婁妃嘗泣諫之不聽旣〉

　〈就擒攬車北上與監押官言往事卽痛哭且日昔紂用婦言而亡天下我不用婦言而亡家國悔恨何及〉

八月下詔南征大學士梁儲蔣冕扈從

　〈時王守仁擒宸濠捷音猶未至京諸邊將在豹房者多逞所見獻擒宸濠之策而　上亦欲假親征南遊適會〉

　〈張忠等見錢寧臧賢事敗又欲因此邀功　上出師駐良鄉而守仁捷奏方至　上令追囘待至南京另奏中〉

　〈途梁儲蔣冕以宸濠就擒江西巳寧屢請囘鑾不聽〉

杖敎坊司樂官臧賢施鉞司監于午門仍發戍廣西馴象

